
КОМИ РЕСПУБЛИКАСА ПРАВИТЕЛЬСТВОЛÖН ШУÖМ

Коми Республикаса государственнöй эмбурö пырысь жыръяс олан жырйöн, олан жырйын овны позьтöмöн да уна патераа керка аварийнöйöн лыддьöм да косявны шуöм кузя ведомствокостса комиссия йылысь 
«Жыръяс олан жырйöн, олан жырйын овны позьтöмöн да уна патераа керка аварийнöйöн лыддьöм да косявны шуöм йылысь положение вынсьöдöм йылысь» Россия Федерацияса Правительстволöн 2006 во январ 28 лунся 47 №-а шуöм серти,  Коми Республикаса государственнöй эмбурö пырысь жыръяс олан жырйöн, олан жырйын овны позьтöмöн да уна патераа керка аварийнöйöн лыддьöм да косявны шуöм йылысь юалöмъяс видлалöм могысь Коми Республикаса Правительство шуис:
1. Котыртны Коми Республикаса государственнöй эмбурö пырысь жыръяс олан жырйöн, олан жырйын овны позьтöмöн да уна патераа керка аварийнöйöн лыддьöм да косявны шуöм кузя ведомствокостса комиссия да вынсьöдны сэтчö пырысьясöс 1 №-а содтöдын индöм серти.

2. Вынсьöдны Коми Республикаса государственнöй эмбурö пырысь жыръяс олан жырйöн, олан жырйын овны позьтöмöн да уна патераа керка аварийнöйöн лыддьöм да косявны шуöм кузя ведомствокостса комиссия 2 №-а содтöдын индöм серти.

3. Урчитны, мый Коми Республикаса государственнöй эмбурö пырысь жыръяс олан жырйöн, олан жырйын овны позьтöмöн да уна патераа керка аварийнöйöн лыддьöм да косявны шуöм кузя ведомствокостса комиссияöс организационно-техническöя могмöдö Коми Республикаса эмбур агентство.

4. Лыддьыны вынтöмöн Коми Республикаса Правительстволысь 2006 во апрель 26 лунся 107-р №-а тшöктöм.

5. Тайö шуöмыс вынсялö сiйöс примитан лунсянь.

Коми Республикаса Юралысь                                                           В.Торлопов

Сыктывкар

2009 вося сентябр 1 лун

257 №

ВЫНСЬÖДÖМА
Коми Республикаса Правительстволöн
2009 во сентябр 1 лунся 257 №-а шуöмöн
(1 №-а содтöд)

Коми Республикаса государственнöй эмбурö пырысь жыръяс олан жырйöн, олан жырйын овны позьтöмöн да уна патераа керка аварийнöйöн лыддьöм да косявны шуöм кузя ведомствокостса комиссияö

ПЫРЫСЬЯС
	Поздеев И.А.
	-
	Коми Республикаса Юралысьöс вежысь – Коми Республикаса архитектура, стрöитчöм да коммунальнöй овмöс кузя министр (Комиссияса веськöдлысь)

	Беляев В.И.
	-
	Коми Республикалöн эмбур агентствоса юрнуöдысь (Комиссияса веськöдлысьöс медводдза вежысь)

	Козьяков В.А.
	-
	Коми Республикаса архитектура, стрöитчöм да коммунальнöй овмöс кузя министрöс вежысь  (Комиссияса веськöдлысьöс вежысь)

	Руцкая О.В.
	-
	Коми Республикаса эмбур агентстволöн реестр да  государственнöй эмбурöн веськöдланторъяс кузя юкöнса консультант (Комиссияса секретар)

	Глушкова Л.И.
	-
	Коми Республикаын юралысь государственнöй санитарнöй врач, Коми Республикаын Потребительяслысь право да мортлысь бур олöм дорйöмын дöзьöр кузя федеральнöй службалöн веськöдланiнса юрнуöдысь (сёрнитчöмöн)

	Коротких А.И.
	-
	Коми Республикалöн эмбур агентствоса юрнуöдысьöс вежысь 

	Лучшев В.А.
	-
	«Республиканскöй техническöй инвентаризация бюро» Коми Республикаса государственнöй öтувъя предприятиелöн медыджыд директор (сёрнитчöмöн)

	Макавкин А.А.
	-
	«Комигражданпроект» проектнöй институт» ВАК-са директор (сёрнитчöмöн)

	Некрасов Н.В.
	-
	Коми Республикаса юралысь архитектор - Коми Республикаса архитектура, стрöитчöм да коммунальнöй овмöс министерстволöн Коми Республикаса архитектура да кар стрöитан веськöдланiнса начальник 

	Нуйкин А.Ф.
	-
	Коми Республикаын гражданаöс видзан мероприятиеяс нуöдысь комитетса веськöдлысь 

	Очеретенко П.И.
	-
	«Коми Республикаса государственнöй экспертизаöн веськöдланiн» Коми Республикалöн асшöрлуна учреждениеса юрнуöдысь (сёрнитчöмöн)

	Пленкин А.В.
	-
	Коми Республикаса архитектура, стрöитчöм да коммунальнöй овмöс министерстволöн Коми Республикаса государственнöй оланiн инспекцияса начальник 

	Пузанов А.Е.
	-
	Коми Республикаса архитектура, стрöитчöм да коммунальнöй овмöс министерстволöн Коми Республикаса государственнöй стрöитчöм дöзьöр  инспекцияса начальник 

	Рудавина М.Г.
	-
	Коми Республикаса архитектура, стрöитчöм да коммунальнöй овмöс министерстволöн Оланiн да коммунальнöй овмöс департаментса начальник 

	Ермолин А.А.
	-
	Коми Республикаса архитектура, стрöитчöм да коммунальнöй овмöс министерстволöн Стрöитчан департаментса  начальник 

	Козлов С.Н.
	-
	Коми Республикаса йöзöс велöдан министрöс медводдза вежысь 

	Шевченко З.П. 
	-
	Коми Республикаса йöзöс велöдан министерстволöн эксплуатируйтан, дзоньталан да материально-техническöя могмöдан юкöнса начальник 


ВЫНСЬÖДÖМА

Коми Республикаса Правительстволöн

2009 во сентябр 1 лунся 257 №-а шуöмöн

(2 №-а содтöд)

Коми Республикаса государственнöй эмбурö пырысь жыръяс олан жырйöн, олан жырйын овны позьтöмöн да уна патераа керка аварийнöйöн лыддьöм да косявны шуöм кузя ведомствокостса комиссия йылысь

ПОЛОЖЕНИЕ
1. Коми Республикаса государственнöй эмбурö пырысь жыръяс олан жырйöн, олан жырйын овны позьтöмöн да уна патераа керка аварийнöйöн лыддьöм да косявны шуöм кузя ведомствокостса комиссия (водзö – Комиссия) котыртöма Коми Республикаса государственнöй оланiн фондлысь олан жыръяс Жыръяс олан жырйöн, олан жырйын овны позьтöмöн да уна патераа керка аварийнöйöн лыддьöм да косявны либö выльысь стрöитны шуöм кузя положениеса, мый вынсьöдöма Россия Федерацияса Правительстволöн 2006 во январ 28 лунся 47 №-а шуöмöн, корöмъяслы лöсялöмсö донъялöм могысь да уна патераа керка аварийнöйöн лыддьöм да косявны либö выльысь стрöитны шуöм могысь.

2. Аслас уджын Комиссия кутчысьö Россия Федерацияса Оланподулö да Коми Республикаса Оланподулö, Россия Федерацияса оланпасъясö да Коми Республикаса оланпасъясö, Россия Федерацияса да Коми Республикаса мукöд нормативнöй правовöй актö, а сiдзжö тайö Положениеö.

3. Комиссияö пырысьяссö вынсьöдö да вежö Коми Республикаса Правительство Комиссияса веськöдлысьлöн корöм серти.

4. Комиссияса уджöн веськöдлö сылöн веськöдлысь, а кор сiйö абу, сылöн тшöктöм серти – Комиссияса веськöдлысьöс медводдза вежысь либö Комиссияса веськöдлысьöс вежысь.

5. Комиссияса документъяслысь видлалöмсö да видзöмсö котыртö, Комиссияса решениеяс дасьтö да оформитö Комиссияса секретар.

6. Комиссияö пырысьяслöн öткодь правояс комиссиялöн решениеясса балаяс видлалiгöн.

7. Решение примитöны Комиссияö пырысьяслöн унджык гöлöсöн да оформитöны кывкöртöдöн. Кор решение примитiгöн «да» да «паныд» гöлöс лыдыс öткодь, сэки вынаöн лоö Комиссияса веськöдлысьлöн гöлöсыс. Кор Комиссияö пырысьяс абу сöгласöсь примитöм решениеöн, сэки найö вермöны гижны ассьыныс торъя видзöдлас да пуктыны кывкöртöд дорö.

8. Комиссияса удж дорö корöны сöвещательнöй гöлöса правоöн оланiн вöсна кывкутысьöс (сыöн уполномочитöм мортöс), а кор колö – вына гöлöса правоöн проектно-изыскательскöй организацияса квалификацияа экспертъясöс.

9. Комиссиялöн ассьыс могъяс збыльмöдöм могысь эм право:

1) корны да босьтны урчитöм пöрадок серти Коми Республикаса министерствояслöн да олöмö пöртысь власьт мукöд органлöн чина йöзсянь, меставывса асвеськöдлан органъяссянь да организацияясянь Комиссиялöн удж вылö колана документъяс да материалъяс;

2) сёрнитчöмöн корны Комиссияса заседаниеяс вылö Коми Республикаса министерствоясöс да олöмö пöртысь власьт мукöд органöс, меставывса асвеськöдлан органъясöс да организацияясöс петкöдлысьясöс  Комиссиялöн компетенцияö пырысь юалöмъяс кузя юöр босьтöм могысь.

10. Комиссия уджалö Жыръяс олан жырйöн, олан жырйын овны позьтöмöн да уна патераа керка аварийнöйöн лыддьöм да косявны либö выльысь стрöитны шуöм кузя положение серти, мый вынсьöдöма Россия Федерацияса Правительстволöн 2006 во январ 28 лунся 47 №-а шуöм серти.

Вудж. Коснырева Е.Г., 6412 пас.

